
<<Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման վերաբերյալ


Անհրաժեշտությունը` ՀՀ կառավարության 20.07.2017թ. N 848-Ն որոշմամբ <<Հայջրմուղկոյուղի>> ՓԲԸ-ի, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> ՓԲԸ-ների կողմից ստանձնած վարկային պարտավորությունների մարման նպատակով ՀՀ պետական բյուջեից հատկացվել է 94,109,791.6 հազ. ՀՀ դրամ, որի շրջանակներում ամբողջությամբ մարվել են <<Հայջրմուղկոյուղի>> ՓԲԸ-ի կողմից ստանձնած բոլոր վարկային պարտավորությունները՝ 68,826,265.7 հազ. ՀՀ դրամ գումարի չափով, <<Լոռի-ջրմուղկոյուղի>> ու <<Շիրակ-ջրմուղկոյուղի>> ՓԲԸ-ների <<ՀՀ Լոռու և Շիրակի մարզերի ջրամատակարարման և ջրահեռացման համակարգերի վերականգման ծրագրի>> I և II փուլերի շրջանակներում ստանձնած վարկային պարտավորությունները՝ 19,146,534.2 հազ. ՀՀ դրամ գումարի չափով և <<Նոր Ակունք>> ՓԲԸ-ի կողմից ստանձնած <<Արմավիրի մարզի ջրամատակարարման և ջրահեռացման ենթակառուցվածքների զարգացման>> I ծրագրի I փուլի շրջանակներում ստանձնած վարկային պարտավորությունները՝ 5,871,817.3 հազ. ՀՀ դրամ գումարի չափով (ընդամենը՝ 93,844,617.2 հազ. ՀՀ դրամ): 

Միաժամանակ 2018 թվականի փետրվարի 22-ի դրությամբ ենթակա են մարման նաև <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> ՓԲԸ-ների կողմից համայնքային ենթակառուցվածքների զարգացման II ծրագրի III փուլի գծով ստանձնած վարկային պարտավորությունները՝ համապատասխանաբար 125,079.5 եվրո (70,299,654.1 ՀՀ դրամ), 275,071.0 եվրո (154,600,893.6 ՀՀ դրամ) և 120,314.3 եվրո (67,621,454.8 ՀՀ դրամ) գումարների չափով (հաշվարկներն իրականացված են մայիսի 31-ի դրությամբ):
2017 թվականին հատկացված 94,109,791.6 հազ. դրամ գումարի շրջանակներում իրականացված 93,844,617.2 հազ. դրամի մարումներում վերը նշված ծրագրով հաշվարկված գումարները չեն ընդգրկվել, քանի որ հաշվարկներն իրականացվել էին 2017 թվականի օգոստոս ամսվա դրությամբ, իսկ 20.07.2017թ. N 848-Ն որոշմամբ հաստատված հավելվածով նշված մարումներն իրականացվել են հերթականությամբ՝ համապատասխանաբար հոկտեմբերից դեկտեմբեր ամիսներին կատարված գործարքներով: Այս ընթացքում հաշվարկված տոկոսագումարները հնարավորություն չեն տվել գործարքներն իրականացնել ամբողջությամբ, քանի որ մնացորդային 265,174.4 հազ դրամը չեր բավականացնում համայնքային ենթակառուցվածքների զարգացման II ծրագրի III փուլի գծով հաշվարկված ամբողջական գումարի մարման համար:
ՀՀ կառավարության որոշման նախագծի ընդունման նպատակն է ՀՀ կառավարության 2018 թվականի Ջրային տնտեսության բնագավառում օտարերկրյա պետությունների և միջազգային վարկատու կազմակերպությունների կողմից տրվող վարկային և դրամաշնորհային միջոցների հաշվին ֆինանսավորվող վարկային ծրագրերի հետագա արդյունավետ կառավարման ապահովումը:


Ընթացիկ իրավիճակը և խնդիրները` Ջրային տնտեսության բարեփոխումների և համակարգերի վերականգնման ծրագրերում իրենց առանձնահատուկ տեղն ու նշանակությունն ունեն ներդրումները և վարկային ծրագրերը, որոնց ենթավարկային համաձայնագրերը ստորագրվել են ՀՀ ֆինանսների նախարարության, ՀՀ ԷԵԲՊՆ ջրային տնտեսության պետական կոմիտեի և ջրամատակարար կազմակերպությունների միջև: Անհրաժեշտություն է առաջացել ապահովելու ՀՀ կառավարության 23.02.2017թ. N 191-Ա որոշմամբ դադարեցված ենթավարկային ծրագրերի մասով Հայաստանի Հանրապետության հանդեպ դեռևս առկա վարկային պարտքի մարումը:  

Տվյալ բնագավառում իրականացվող քաղաքականությունը` ենթավարկային համաձայնագրերով Հայաստանի Հանրապետության հանդեպ առկա վարկային պարտքի մարումն ապահովելու նպատակով պատրաստվել է վերը նշված ՀՀ կառավարության որոշման նախագիծը:
Կարգավորման նպատակը և բնույթը` օտարերկրյա պետությունների և միջազգային վարկատու կազմակերպությունների կողմից տրամադրվող վարկային և դրամաշնորհային միջոցների հաշվին ֆինանսավորվող վարկային ծրագրերի հաշվին իրականացված և առկա վարկային պարտավորությունների մարումը:  
Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից ու ստացվել է ՀՀ ֆինանսների և արդարադատության նախարարությունների կարծիքները:
Ակնկալվող արդյունքը` վերը նշված ՀՀ կառավարության որոշման ընդունմամբ հնարավորություններ կստեղծվի ենթավարկային համաձայնագրերով Հայաստանի Հանրապետության հանդեպ առկա վարկային պարտքի մարումը: 
ՀՀ ԷԵԲՊՆ ջրային տնտեսության պետական կոմիտե 
